
   Эсĕ мана, чун савнийĕм,

Сăнӳкерчĕк парнелерĕн.

Сан сăнна савса тинкертĕм:

Малашлăх пулĕ-ши пирĕн?



— Нихăçан мар пулмин кăна,

Хăш пĕр чух аса ил, — тенĕ.

— Ман чĕрере… эсĕ кăна!, —

Хитре çырса эрешленĕ.



Пăлханнипе, савни сана,

Пĕлейрĕм-ши эп тав тума?

Чĕреме илтĕн тыткăна,

Çав сереперен çук тухма.



Эпĕ санăн, пĕр сан анчах.

Эсĕ камăн-ши, савниçĕм?

Шăпам сан аллунта йăлтах,

Сансăр çутă кун та тĕксĕм.



Пирĕшти эп пулса пырăп

Эс утас çулу умĕнче.

Сан сăнӳкерчĕкне усрăп,

Хамăн асамлăх арчинче!



Чăн юратупа саватăп,

Савăнăç кӳретĕн чуна.

Çулăмпа хыпса çунатăп,

Ман чĕрере… эсĕ кăна!

  